
Xaflad lagu soo dhaweeyey Dahabo Faarax 

 
 

Waxa si diiran lagu soo dhaweeyey Gobalka Minnesota Dahabo Faarax. Waxana soo 
dhaweeyey muslimiinta iyo Somalida degan gobalka. Waxa shir weyn oo xog wareysiya 
lagu qabtey badhtamaha magaalada Minneapolis, Minnesota, waxana ka soo qayb galey 
mas’uuliyiinta gobalka, saxaafada, culimaa’udiinka, hooyooyinka iyo qaraabada Dahabo 
Faarax. 
 
Waxa halkaas laga akhriyey taariikhda Dahabo iyo xilalkii ay ka qabatey Somalia. 
Dahabo waxa ay ka mid aheyd gabdhihii ugu horeeyey ee tacliin u taga dalka Talyaaniga. 
Markii ay ku soo noqotey Somaliana waxa ay xil ka qabatey Jaamacada Umada 
Somaliaya. Xilkaas oo ahaa in ay madax ka ahyed kuliyada Luuqadaha. 
 
Dahabo markii wadanku burburey waxa ay u qaxdey dalka Kanada, markii ay joogetey 
mudana waxa ay ku laabatey Somalia, oo ay la shaqeyneysey hay’ad Sweden ah oo 
xarunteedu tahay Garoowe. Waxana ay halkaas ka dhistey Jaamcada Puntland State 
University, Garoowe. Dahabo taariikhdeeda waxa soo diyaariyey halkaasna ka akhriyey 
uruka caanka ah ee Somali Women Civil War Survivals. 

